
GOUVÈNÈ CUOMO AP BAY DÈNYE ENFÓMASYON SOU TANPÈT TWOPIKAL 

HERMINE LAN 
 

Avètisman Tanpèt Twopikal lan an Vigè pou Long Island, Vil New York ak Zòn 
Anba Hudson Valley; Siveyans Monte Tanpèt lan nan Vil New York ak Long Island 

 
Van Fò Pwolonje yo nan Nòdès ka Koze Anpil Dlo Pandan Sik Wo Mare Aswè a 

 
Pandan ke Tanpèt la Kapab Pa Pote Gwo Lapli, Toujou Genyen Posibilite pou Gen 

Gwo Vag Lanmè ki Menasan pou Lavi Moun sou Plaj Kotyè yo 
 

Yo Avize Abitan ak Vizitè yo pou yo Tcheke NY Alert pou Chanjman Posib nan 
Kondisyon Vwayaj yo ak Fèmti yo 

Gouvènè Andrew M. Cuomo te ekzòte jodi a tout Nouyòkè yo pou yo rete pridan epi 
prepare pou efè Tanpèt Twopikal Hermine lan yo, pandan l’ap deplase lantman sou Kot 
Lès la an direksyon Vil New York ak Long Island. Sant Operasyon Ijans Eta li aktyèlman 
aktive epi Pèsonèl Ijans Eta yo ap siveye aktivman tanpèt la pandan l’ap apwoche. 
Pèsonèl Ijans Eta yo te deplwaye nan Sant Operasyon Ijans Vil New York, Nassau ak 
Konte Suffolk, epi stòk rezèv yo nan rejyon sid yo ranpli ak pèsonèl ak ekipman ki gen 
ladan yo sak sab, veyikil ki gen gwo resò yo, ponp ak jeneratè yo. 
 
“Nan dènye lè yo anvan Nouyòkè yo kòmanse santi efè Hermine yo, nou an mòd 
preparasyon aktif,” se sa Gouvènè Cuomo te deklare. “Sant Operasyon Ijans Eta li 
totalman operasyonèl, epi l’ap kontwole chak mouvman tanpèt lan epi deplwaye 
ekipman estratejik yo nan Long Island ak nan Vil New York. Mwen ekzòte tout abitan ak 
vizitè yo ki nan zòn pi ba sou zòn kotyè yo pou yo rete vijilan pou inondasyon pandan 
wo mare yo, epi tcheke rapò metewo lokal yo anvan yo soti ale nan selebrasyon Fèt 
Jou Travay demen an yo.” 
 
Hermine, ki se kounye a yon siklòn apre sezon twopikal la, ap vanse an direksyon lès-
nòdès ak yon vitès anviwon 5 MPH. Yo espere pi ta nan jounen an yon detou nan 
direksyon nò avèk yon diminisyon nan vitès lan, ki apre pral gen yon mouvman lantman 
nan direksyon nò-nòdwès nan jou Lendi. Sant Hermine lan pral deplase lantman sou 
rivaj kot mi-Atlantik lan pou pwochen jou yo. Hermine ta dwe rete nan oubyen rete pre 
fòs ouragan yo pandan pwochen jou yo, epi kòmanse ofiramezi afebli apati Lendi swa. 
 
Pandan ke tanpèt lan ap vwayaje pi lwen nan lès, gen yon Avètisman Tanpèt Twopikal 
ki rete an vigè pou Long Island ak Vil New York, epi monte tanpèt lan toujou posib sou 

https://www.nyalert.gov/


rivaj nan nò ak nan sid Long Island yo, espesyalman nan wo mare yo aswè a ak demen 
maten. Rafal van yo pral soufle ak vitès soti 30 pou rive 40 MPH nan zòn Vil New York, 
epi rive 45 a 55 MPH nan Long Island nan jou Madi.  
 
Vwayaj Vakans yo Kapab Retade Akòz Tanpèt la 
 
Pandan ke gravite yo te prevwa pou tanpèt lan te diminye, vwayaj yo kapab toujou 
retade. Vwayajè yo dwe verifye ak MTA ak Otorite Pòtyè yo sou posibilite rediksyon 
vitès yo sou pon yo akòz gwo van fò yo, ak entèripsyon sèvis nan tinèl yo akòz monte 
kotyè yo ak posibilite inondasyon. Vwayajè yo k’ap planifye pran vòl avyon dwe verifye 
estati vòl yo an anvan yo ale nan ayewopò an.  

 Enfòmasyon konsèy vwayaj MTA yo disponib sou entènèt isit la oswa rele 
nan511.  

 Enfòmasyon konsèy vwayaj Otorite Pòtyè yo disponib sou entènèt isit la oswa 
rele nan511. 

 
Gwo Van yo Ka Lakòz Blakawout 
 
Eta deja ap deplwaye ekipman kouran atravè rejyon sid lan pou kapab reponn a posib 
blakawout yo pou si ta genyen gwo van yo. Sèvis lokal yo gen 1,250 ouvriye pou kab 
kouran yo ak ekip pou pye bwa yo ki pare pou reponn epi repare kab elektrik ki kase yo. 
 
Yo ekzòte sila yo ki nan rejyon sid lan pou yo prepare yo pou si ta genyen blakawout 
nan rele: 

 PSE&G: 800-490-0075  
 Con Ed: 1-800-75-CONED (1-800-752-6633) 

 
Si Ou Nan Blakawout 

 Rele sèvis elektrisite a dabò pou konnen orè reparasyon zòn nan. Etenn oswa 
deploge limyè ak aparèy menaje pou pa kite yon sikwi chaje twòp lè yo repare 
sèvis la. Kite yon limyè limen pou endike lè yo repare kouran an.  

 Pwoteje tèt ou kont anpwazònman avèk monoksid kabòn:  
 PA limen dèlko yo anndan kay; motè a ap emèt gaz monoksid kabòn ki 

danjere pou lavi moun.  
 PA itilize chabon pou kwit manje anndan kay la. Sa ka lakòz tou 

akimilasyon gaz monoksid kabòn.  
 PA itilize fou a gaz pou chofe kay ou an -- itilizasyon yon fou ki louvri 

pandan twòp tan nan yon kay ki fèmen kapab kreye gaz monoksid kabòn.  
 Asire’w ke aparèy chofaj espas gaz yo te itilize ak bon sistèm vantilasyon.  
 Kite pòt frijidè ak frizè yo fèmen otan ke posib pou ede redwi kantite manje k’ap 

gate.  

http://www.mta.info/
http://www.panynj.gov/alerts-advisories/advisories.html


 PA manyen oubyen ale pre kab elektrik ki mouye yo. Trete tout kab elektrik yo ki 
mouye oubyen ki lach yo kòm si yo te gen kouran. 

 
Plaj Long Island lan Rete Fèmen pou Lanaj 
 
Akòz gwo vag lanmè ak gwo kouran dlo yo ki kapab danjere, tout plaj nan Long Island 
yo rete fèmen pou lanaj jiskaske yo bay lòt notifikasyon. Leta pral kontinye siviye 
kondisyon vag yo. 
 
Aji Kounye a pou Prepare pou Inondasyon sou Kὸt yo 

 Devlope epi fè ekzèsis ak yon plan “sovtaj fanmi an” epi chwazi yon kote manm 
fanmi yo ap regwoupe yo si yo ta vin separe.  

 Fè yon lis detaye tout bagay ki gen valè tankou mèb, rad ak lòt bagay pèsonèl. 
Kenbe lis la yon kote ki an sekirite.  

 Fè rezèv stὸk ijans manje nan bwat, medikaman ak atik premye swen epi dlo 
potab. Stoke dlo potab nan veso pwòp epi ki fèmen.  

 Planifye kisa w’ap fè ak bèt domestik ou gen nan kay la.  
 Kenbe yon radyo pòtab, flach, batri an plis ak ekipman ijans pou fè manje yo 

disponib.  
 Toujou gen gaz nan machin ou. Si kouran elektrik la koupe, estasyon gazolin yo 

ka pa ka bay gaz pandan plizyè jou. Kenbe yon ti pake pwovizyon nan ka 
katastwòf nan kòf machin ou.  

 Jwenn konbyen pye pwopriyete ou an ye anwo ak anba nivo inondasyon ki 
posib. Lè radyo bay nivo dlo inondasyon yo prevwa, ou ka wè si ou riske inonde.  

 Kenbe materyèl tankou sak sab, playwoud, fèy plastik ak planch disponib pou 
pwoteksyon nan ka ijans kont dlo. 

